
Devaih Kritam Skandasahasranama Stotram

దేవైః  కృతం స్కన్దసహస్రనామస్తోత్రమ్  

(శివరహస్యాన్తర్గతే  ఈశాఖ్యే)
దేవా ఊచుః ।
స్కన్దనామసహస్రస్య   ఋషిశ్చ పరమేశ్వరః ।
అనుష్టుప్  ఛన్ద ఏవాస్య సుబ్రహ్మణ్యోఽధిదేవతా  ॥ ౩॥
సౌం బీజం శక్తిరేవాస్య  శక్తిః  పరతరా స్మృతా ।
గ్లౌం  కీలకం సర్వకామసిధ్యర్థే జప ఈరితః ॥ ౪॥
అథ ధ్యానమ్ ।
గాఙ్గేయం  వహిగర్భం శరవణజనితం శక్తిహస్తం  కుమారం
బ్రహ్మణ్యం  స్కన్దదేవం  గురుమచలభిదం మన్త్రతేజఃస్వరూపమ్  ।
సేనేశం తారకఘ్నం గణగణ సహితం కార్తికేయం షడాస్యం
సుబ్రహ్మణ్యం  మయూరధ్వజరథసహితం కార్తికేయం నమామి ॥ ౫॥
అథ స్కన్దసహస్రనామస్తోత్రమ్    ।
ఓం సుబ్రహ్మణ్యః  సురేశానః సురారికులనాశనః ।
బ్రహ్మణ్యో  బ్రహ్మవిద్బ్రహ్మ  బ్రహ్మవిద్యాగురుర్గురుః   ॥౬॥
ఈశానగురురవ్యక్తో వ్యక్తరూపః  సనాతనః ।
ప్రధానపురుషః  కర్తా కర్మ కార్యం చ కారణమ్ ॥ ౭॥
శ్రీకుమారో  హ్యధిష్ఠానో  భోక్తా భోగశ్చ కేవలః ।
అనాదినిధనః సాక్షీ నియతం నియమోయమః ॥౮॥
వాక్పతిర్వాక్ప్రదో వాగ్మీ వాచ్యో వక్తా చ వాచకః ।
పితామహగురుర్లోకః  గురుస్తత్త్వార్థబోధకః  ॥౯॥
వేదాన్తో వేదగుహ్యశ్చ వేదశాస్త్రప్రభేదకః   ।
సర్వవిద్యాత్మకః శాన్తశ్చతుష్షష్టికలాగురుః   ॥ ౧౦॥

మన్త్రార్థో  మన్త్రమూర్తిశ్చ  మన్త్రతన్త్రప్రవర్తకః     ।
మన్త్రీ మన్త్రో మన్త్రబీజం  మహామన్త్రోపదేశకః  ॥ ౧౧॥
మహోత్సాహో మహాశక్తిర్మహాశక్తిధరః ప్రభుః  ।
జగత్స్రష్టా జగత్పాతా జగన్మూర్తిర్జగన్మయః  ॥ ౧౨॥
జగదాదిరనాదిశ్చ జగద్బీజం జగద్గురుః  ।
జ్యోతిర్మయః ప్రశాన్తాత్మా  సచ్చిదానన్దవిగ్రహః   ॥ ౧౩॥
సుఖమూర్తిః సుఖకరః సుఖీ సుఖవరాకృతిః ।
జ్ఞాతా  జ్ఞానం  జ్ఞేయరూపో  జ్ఞప్తా  జ్ఞానఫలం  బుధః ॥ ౧౪॥
విష్ణుర్జిష్ణుర్గ్రసిష్ణుశ్చ      ప్రభవిష్ణుః   సహిష్ణుజః  ।
తితిష్ణురజిరం  భూష్ణుర్వర్ధిష్ణుః    శాన్తవిగ్రహః  ॥ ౧౫॥
ఋజుః సుగృహ్యః సులభో దుర్లభో  లోభవర్జితః  ।
అభిజ్ఞో జ్ఞశ్చ  యజ్ఞాత్మా  శివజ్ఞానప్రదో   గుహః ॥ ౧౬॥
హృదయాదిరహఙ్కరో భూతాదిర్భూతభావితః ।
భూతం భవ్యం భవసుతో భూతభవ్యభవత్ప్రభుః ॥ ౧౭॥
దేవసేనాపతిర్నేతా కుమారో దేవనాయకః ।
తారకారిర్మహావీరః శూరపద్మశిరోహరః ॥ ౧౮॥
అనేకకోటిబ్రహ్మాణ్డపరిపూర్ణేఽసురాన్తకః    ।
స్ఫుటాట్టహాసకృత్తారతారకాసురనాశనః  ॥ ౧౯॥
మహాక్రోధో  మహోత్సాహో మహాబలపరాక్రమః  ।
మహాబుద్ధిర్మహాసిద్ధిర్మహామాయో   మహాభుజః ॥౨౦॥
రణభీమః శత్రుహరో  ధీరో దాన్తో గుణోత్తరః ।
మహాధనుర్మహాబాణో మహాదేవప్రియాత్మజః  ॥౨౧॥
మహాభుజో మహాపాదో మహాతన్త్రో మహాద్యుతిః ।
మహర్ద్ధిర్మహనీయాఙ్గో  మయూరవరవాహనః ॥౨౨॥
మయూరబర్హాతపత్రో  మయూరనటనప్రియః  ।
మహానుభావోఽమేయ శ్రీరమేయాత్మా  మహాప్రభుః  ॥౨౩॥
సగుణో దుర్గుణద్వేషీ  నిర్గుణో  నిర్మలోఽమలః ।
చఞ్చలో విమలః కాన్తో కమలాపతిపూజితః ॥౨౪॥

కాలః కమలపత్రాక్షః  కలికల్మషనాశనః ।
మహారణో మహాయోధో మహాబుద్ధిప్రదాయకః   ॥౨౫॥
మహారథో మహాభాగో మహాభీష్టఫలప్రదః   ।
చన్ద్రచూడాఙ్గభూభాగవిహారణవిశారదః   ॥౨౬॥
చన్ద్రపీడాకరామ్భోజపరిమృష్టభుజావలిః   ।
ఈశాననయనానన్దకన్దో  లావణ్యశేవధిః ॥౨౭॥
లమ్బోదరసహక్రీడాలమ్పటః  శరసమ్భవః ।
అమరీనయనాలోకచకోరీపూర్ణచన్ద్రమాః   ॥౨౮॥
సర్వాఙ్గసున్దరః   శ్రీశ  శ్రీకరః  శ్రీప్రదః   శివః ।
వల్లీసేనాపతిర్వీరో  జపాశోణగ్రతాలుకః  ॥౨౯॥
షడ్జమధ్యమగాన్ధారతన్త్రీసుమధురస్వరః    ।
మేఘగమ్భీరనిర్ఘోషః  ప్రియవాక్  ప్రీతనిర్జరః   ॥ ౩౦॥
స్మితవక్త్రో హ్యుత్పలాక్షశ్చారుగమ్భీరవీక్షణః ।
కర్ణాన్తదీర్ఘనయనః    కర్ణభూషణభూషితః  ॥ ౩౧॥
సుకుణ్డలశ్చారుగణ్డః   కమ్బుగ్రీవో  మహాహనుః ।
పీనాఙ్గో గూఢజత్రుశ్చ  పీనవృత్తభుజావలిః ॥ ౩౨॥
రత్నాఙ్గో రత్నకేయూరకఙ్కణో రత్నభూషితః ।
వ్యాకీర్ణకలసద్వామప్రకోష్ఠవలయోజ్జ్వలః     ॥ ౩౩॥
రేఖాఙ్కుశధ్వజచ్ఛత్రపాణిపద్మమహాయుధః  ।
(ఛత్రాఙ్కుశపతాకాబ్జరేఖారఞ్జితసత్కరః   )
సురలోకాభయకరబాలారుణకరావలిః ॥ ౩౪॥
అఙ్గులీయకరత్నాంశుద్విగుణోద్యన్నఖాఙ్కురః  ।
పీనవక్షా మహాహారో నవరత్నవిభూషితః ॥ ౩౫॥
హిరణ్యగర్భో హేమాఙ్గో హిరణ్యకవచో హరః ।
హిరణ్మయశిరస్త్రాణో  హిరణ్యాక్షో హిరణ్యదః ॥ ౩౬॥
హిరణ్యనాభస్త్రివలీలలితోదరసున్దరః   ।
సువర్ణసూత్రవిలసద్విశఙ్కటకటీతటః   ॥ ౩౭॥

పీతామ్బరధరో ముక్తాసరోద్భాసితమధ్యమః ।
నవరత్నావలిప్రోద్యన్మేఖలోఽఙ్గులిభూషణః   ॥ ౩౮॥
పీవరోరుః సువృత్తోద్యత్సుజానుః సుప్రగుల్ఫకః  ।
శఙ్ఖచక్రాబ్జకులిశధ్వజరేఖాలసత్పదః    ॥ ౩౯॥
సురేన్ద్రమకుటప్రోద్యన్మణీరఞ్జితపాదుకః    ।
పూజ్యాఙ్ఘ్రిశ్చారునఖరః  సురాలినతపాదుకః ॥ ౪౦॥
పార్వతీపాణికమలపరిమృష్టాఙ్గసున్దరః    ।
మత్తమాతఙ్గగమనో  మాన్యో మాన్యగుణాకరః ॥ ౪౧॥
క్రౌఞ్చదైత్యమహోద్దామవక్షఃస్థలవిదారణః     ।
సుగమో దుర్గమో  దుర్గే దురారోహోఽరిదుఃసహః ॥ ౪౨॥
సుభగః సుముఖః సూర్యః సూర్యమణ్డలమధ్యగః  ।
సృష్టికర్తోపసంహర్తా  కృపాసంరక్షితాఖిలః ॥ ౪౩॥
జగత్స్రష్టా జగద్భర్తా జగత్సంహారకారకః ।
స్థావరం  జఙ్గమో  జేతా విజయో విజయప్రదః  ॥ ౪౪॥
జయశీలో జితారాతిర్జితమానో  జితాసురః ।
జితకామో జితక్రోధో  జితమోహమదోయువా ॥ ౪౫॥
కామదః కామభృత్కామీ కామికాద్యాగమప్రియః  ।
జితకల్పః కలిధ్వంసీ కల్హారకుసుమప్రియః   ॥ ౪౬॥
రామో రమయితారమ్యో రమణీజనవల్లభః  ।
రసజ్ఞో రసమూర్తిశ్చ రస్యో నవరసాత్మకః ॥ ౪౭॥
రతా(సా)త్మా రసికాత్మా చ రాసక్రీడాపరో  రతిః ।
కోటిసూర్యప్రకాశాభః  సోమసూర్యాగ్నిలోచనః ॥ ౪౮॥
కాలాభిజ్ఞః  కలారూపః కలావాన్ సకలప్రభుః  ।
బిన్దునాదకలామూర్తిః  కాలాతీతః క్షరాక్షరః ॥ ౪౯॥
మాత్రాస్వరాకృతిశ్చైక   ఏకమాత్రో ద్విమాత్రకః  ।
త్రిమాత్రకశ్చతుర్మాత్రో   మాత్రతీతోఽతిమాత్రకః   ॥ ౫౦॥
వ్యఞ్జనాత్మా  వియుక్తాత్మా యుక్తోముక్తిప్రదో  గురుః ।
విసర్జనీయోఽనుస్వారః  సర్వవర్ణతనుర్మహాన్  ॥ ౫౧॥

అకారాత్మా ఉకారాత్మా మకారాత్మా త్రివర్ణకః   ।
ఓఙ్కారశ్చ వషట్కారః స్వాహాకారః స్వధాకృతిః ॥ ౫౨॥
అకృతిర్భవనో హవ్యం హోతాఽధ్వర్యుర్మహాహవిః ।
బ్రహ్మోద్గాతా   సదస్యశ్చ బర్హిరిధ్మః  సమిచ్చరుః ॥ ౫౩॥
గవ్యః పశుః పురోడాశశ్చామిక్షా వాజివాహనః ।
పవనః పావనః పూతః పవమానః పరాకృతిః ॥ ౫౪॥
పవిత్రః  పరిధిః పూర్ణపాత్రః   పూర్ణమనోరథః  ।
విశోధనః పశుపతిః పశుపాశవిమోకః ॥ ౫౫॥
పాకయజ్ఞో మహాయజ్ఞో యజ్ఞో యజ్ఞపతిర్యజుః  ।
యజ్ఞాఙ్గో  యజ్ఞ ఇజ్యశ్చ యజ్వా యజ్ఞఫలప్రదః   ॥ ౫౬॥
యజ్ఞాఙ్గభూర్యజ్ఞభూమిర్యజ్ఞశ్రీర్యజ్ఞవాహనః       ।
యాజ్ఞికో  యజ్ఞవిధ్వంసీ  యజ్ఞేశో  యజ్ఞరక్షకః  ॥ ౫౭॥
సహస్రబాహుర్విశ్వాత్మా  సహస్రాక్షః  సహస్రపాత్  ।
సహస్రవదనో  నిత్యః సహస్రాత్మా  విరాట్ స్వరాట్ ॥ ౫౮॥
సహస్రశీర్షా  విశ్వశ్చ తేజః ప్రాజ్ఞో  హ్యథాత్మవాన్ ।
అణుర్బృహత్కృశః స్థూలో  దీర్ఘో హ్రస్వో  లఘుర్గురుః  ॥ ౫౯॥
సూక్ష్మః సూక్ష్మతరోఽనన్తో విశ్వరూపో నిరఞ్జనః  ।
అమృతేశోఽమృతాహారోఽమృతదాతాఽమృతాఙ్గవాన్  ॥౬౦॥
అహోరూపస్త్రియామా  చ సన్ధ్యారూపో  దినాత్మకః ।
ముహూర్తో ఘటికారూపో యమరూపోయమాత్మకః ॥౬౧॥
పూర్వాహ్ణరూపో  మధ్యాహ్నరూపః సాయాహ్నరూపకః ।
అపరాహ్ణోఽతినిపుణః  సవనాత్మా ప్రజాకరః  ॥౬౨॥
వేద్యో వేదయితా వైద్యో  వేదద్రష్టా  విదాంవరః ।
వినయః సత్యసన్ధశ్చ  విద్వాన్ విద్వజ్జనప్రియః   ॥౬౩॥
విశ్వగోప్తా విశ్వభోక్తా విశ్వకృద్విశ్వభేషజమ్ ।
విశ్వమ్భరో విశ్వపతిర్విశ్వేశో విశ్వతోముఖః ॥౬౪॥
విశ్వసాక్షీ విశ్వహన్తా వీరో విశ్వమ్భరాధిపః ।

వీరబాహుర్వీరహన్తా వీరాగ్ర్యో  వీరసైనికః  ॥౬౫॥
వీరవాదప్రియః  శూరః శూరసేనః సురాధిపః ।
శూరపద్మాసురద్వేషీ తారకాసురభఞ్జనః  ॥౬౬॥
తారాధిపస్తారహారః శూరహన్తా సురార్చితః ।
శరవాన్ శరసమ్భూతః శక్తః  శరవణోద్భవః ॥౬౭॥
శామ్భవః శఙ్కరః శమ్భుః సాధుః సాధుజనప్రియః  ।
సారఙ్గః  సాగరః సర్వః శర్వః శర్వప్రియః  స్వరాట్ ॥౬౮॥
గఙ్గాధరోఽతిగమ్భీరో  గభీరహృదయోఽనఘః ।
అమోఘఘోషో విక్రమ్యః  శమ్భుః శక్రప్రపూజితః   ॥౬౯॥
చక్రపాణిశ్చక్రపతిర్దిక్చక్రాన్తమహీపతిః      ।
సార్వభౌమః సురపతిః సర్వలోకాభిరక్షకః ॥ ౭౦॥
చిద్రూపః  సత్యసఙ్కల్పః సత్యః సత్యవతాంవరః ।
సత్యప్రియః  సత్యపతిః సత్యలోకజనప్రియః  ॥ ౭౧॥
భూతో భవ్య భూతనాథ భావాభావవివర్జితః  ।
భూతాదిర్భూతమధ్యస్థో భూతవిప్లవకారకః  ॥ ౭౨॥
భూతిభూషితసర్వాఙ్గో భూతాధిష్ఠానకోఽవ్యయః  ।
బీజరూపో గుణానిధిస్తేజోరాశిరకల్మషః ॥ ౭౩॥
కల్మషఘ్నః కల్యహీనః కారుణ్యామృతవారిధిః ।
కల్యాణమూర్తిః కల్యాణాచలకార్ముకసమ్భవః ॥ ౭౪॥
కామాత్మా కామదః కాన్తః కామక్రోధవివర్జితః   ।
గోప్తా గోపాయితా గుప్తిర్గుణాతీతో  గుణాశ్రయః  ॥ ౭౫॥
సత్వమూర్తీ రజోమూర్తిస్తమోమూర్తిశ్చిదాత్మకః  ।
దేవసేనాపతిర్దివ్యమహిమా  మహిమాకరః ॥ ౭౬॥
ప్రకాశకృతపాపఘ్నః  పవనః పావనోఽనలః ।
కైలాసనిలయః  కాన్తః కనకాచలసన్నిభః ॥ ౭౭॥
విద్రుమో  వేదమూర్తిశ్చ వ్యాకృతిః కృతిరక్షకః ।
ఇన్ద్రోపేన్ద్రాదివన్ద్యాఙ్ఘ్రిరురుజఙ్ఘ     ఉరుక్రమః  ॥ ౭౮॥

విక్రాన్తో  విజయాక్రాన్తో  విజయీ వినయప్రియః  ।
అవినీతజనధ్వంసీ సర్వాపగుణవర్జితః  ॥ ౭౯॥
శేషాచలైకనిలయో  వల్లీవాఞ్ఛితవిభ్రమః   ।
శామ్భవః శమ్భుతనయః శఙ్కరాఙ్గవిభూషణః  ॥౮౦॥
స్వయమ్భూః స్వవశః స్వస్థః  పుష్కరః పురభిద్భవః ।
మనుర్మానవగోప్తా చ స్థవిష్ఠః   స్థవిరో  యువా ॥౮౧॥
బాలః శిశుర్నిత్యయువా నిత్యకౌమారవాన్ మహాన్ ।
అగ్రాహ్యరూపో  గ్రాహ్యశ్చ  సుగ్రాహ్యః  సున్దరాకృతిః  ॥౮౨॥
ప్రమర్దనః   ప్రభూతశ్రీర్లోహితాక్షోఽరిమర్దనః     ।
త్రిధామా  త్రికకుబ్భవ్యస్త్రిలోకనిలయో   లయః ॥౮౩॥
శర్మదః శర్మవాన్ శర్మీ శరణ్యః శరణాలయః ।
స్థాణుః  స్థిరతరః  స్థేయాన్  ? (స్థేయ ) స్థిరశ్రీః   స్థిరవిక్రమః   ॥౮౪॥
స్థిరప్రతిజ్ఞః    స్థిరధీర్విశ్వరేతాః  ప్రజోద్భవః  ।
అవ్యయః ప్రత్యయః  ప్రష్ఠః   సర్వజ్ఞః  సర్వదర్శనః ॥౮౫॥
సర్వవాగీశ్వరః సిద్ధః  శివయోగః ? (శివయోగీ) శివప్రియః  ।
మనస్వీ మానదో మాన్యో జైగీషవ్యగురుర్బుధః  ॥౮౬॥
సమాత్మాసమదర్శీ చ సమ్మతః సమదర్శనః ।
భస్మత్రిపుణ్డ్కషడ్భాలో   రుద్రాక్షకరకఙ్కణః  ॥౮౭॥
శివలిఙ్గార్చనప్రీతః   షడక్షరజపాదరః ।
శుచిః శుచిమనాః శుద్ధః  శుచికీర్తిః శుచిశ్రవాః  ॥౮౮॥
రౌద్రకర్మా  మహాకర్మా రుద్రాంశో  రుద్రసమ్భవః  ।
అనేకమూర్ధావిశ్వాత్మానేకబాహురరిన్దమః   ॥౮౯॥
వీరబాహుగణాధ్యక్షో విష్వక్సేనో వితర్దనః  ।
సర్వదః సర్వగః సర్వః సర్వవేదాన్తగోచరః ॥౯౦॥
కవిః పురాణః శాస్తా చ సుబ్రహ్మణ్యాలయో  హరిః ।
భ్రాజిష్ణుర్విష్ణువినుతః    కృష్ణకేశః  కృశోదరః ॥౯౧॥
భోజనం భాజనం భోక్తా విశ్వభోక్తా విశాం పతిః ।
విశ్వయోనిర్విశాలాక్షో విరాగో వీరసేవితః ॥౯౨॥

పుష్యః పురుయశాః పూజ్యః పురుకీర్తిః పునర్వసూః ।
సురేన్ద్రః  సర్వలోకేన్ద్రో  మహేన్ద్రోపేన్ద్రవన్దితః    ॥౯౩॥
విశ్వవేద్యో విశ్వపతిర్విశ్వభుగ్విశ్వభేషజమ్ ।
మధుర్మధురసఙ్గీతో  మాధవః శుచిరూష్మలః ॥౯౪॥
శుక్లః  శుభ్రగుణః  శుక్రః  శోకహర్తాశుచిస్మితః ।
మహేష్వాసో విగుప్తిశ్చ? (విగుప్తశ్చ)మహీభర్తా మహీపతిః ॥౯౫॥
మరీచిర్దమనో  మాయీమాతఙ్గగతిరుద్రుతః   ।
హంసః సుపర్ణః  సుమనా భుజఙ్గాభభుజావలిః  ॥౯౬॥
పద్మనాభః పశుపతిః పాపఘ్నః పాపపారగః ।
పణ్డితః  పరవీరఘ్నః స్కన్ధః  సేనాపతిర్మహాన్ ॥౯౭॥
అర్షణో  దుష్టశాస్తా  చ దుర్ధర్షో  యుద్ధహర్షణః   ।
విశ్వాత్మా సువిధేయాత్మా విశ్వప్రఖ్యాతవిక్రమః   ॥౯౮॥
సన్మార్గదర్శకో  మార్గరక్షకో  మార్గపాలకః  ।
అనిరుద్ధోఽనిరుద్ధ  శ్రీరాదిత్యో  దైత్యమర్దనః   ॥౯౯॥
అనిమేషోనిమేషోఽథస్త్రిజఙ్గద్గ్రామణిర్గుణీ     ।
సంవృతాత్మా నివృత్తాత్మా సర్వాత్మాఽమితవిక్రమః  ॥ ౧౦౦॥
అర్చిష్మానచ్యుతప్రీతః  పాశభృత్పావకో మరుత్ ।
సోమః సౌమ్యః సోమనుతః సోమయుక్ సోమభూషణః ॥ ౧౦౧॥
సర్వసామప్రియః  సామ సర్వయజ్ఞస్తుతో  గురుః ।
ఉపశాన్తిరుమాసూనుః ఉత్ఫుల్లముఖపఙ్కజః  ॥ ౧౦౨॥
అమృత్యురసురారాతిర్మూర్తో మృత్యుభయోజ్ఝితః  ।
మన్దారకుసుమాపీడో  మదనాన్తకవల్లభః  ॥ ౧౦౩॥
మాల్యవాన్ మదనాకారో మాలతీకుసుమప్రియః  ।
సుప్రసాదః  సురాధ్యక్షః సుముఖః సుమహాయశాః ॥ ౧౦౪॥
వృషపర్వా విరూపాక్షో వృషసేనో వృషోదరః ।
ముక్తో ముక్తగతిర్భోక్తా ముకున్దో ముద్గరో  మునిః ॥ ౧౦౫॥
శ్రుతవాన్  శ్రుతశాస్త్రశ్చ   శ్రుతిగమ్యః  శ్రుతిస్తుతః  ।

వర్ధమానో  వనరతిః వానప్రస్థనిషేవితః   ॥ ౧౦౬॥
వాగ్విదో వావదూకాత్మా వాసుదేవో వరప్రదః  ।
మహేశ్వరో మహేశష్వాసః శక్తిహస్తస్త్రిశూలధృక్   ॥ ౧౦౭॥
ఓజస్తేజశ్చ తేజస్వీ ప్రతాపీ  సుప్రతాపవాన్  ।
ఋద్ధిః  సమృద్ధిః  సంసిద్ధిః  సుసిద్ధిః  సిద్ధసేవితః  ॥ ౧౦౮॥
అమృతాంశుశ్చామృతపో హ్యమృతశ్చామృతప్రదః  ।
చన్ద్రమాశ్చన్ద్రవదనశ్చణ్డశ్చన్ద్రసుశీతలః     ॥ ౧౦౯॥
మతిమాన్నీతిమాన్నీతిః కీర్తిమాన్  కీర్తివర్ధనః  ।
ఔషధం చౌషధీనాథః ప్రతీపో  భవమోచనః ॥ ౧౧౦॥
భాస్కరో భాస్కరతరో భానుః పాశవిమోచనః ।
చతుర్యుగవ్యవస్థాతా  యుగధర్మప్రవర్తకః   ॥ ౧౧౧॥
అయుగో మిథునంయోగోయోగజ్ఞో యోగపారగః ।
మహాశనో మహాదాతా మహాఘోరపరాక్రమః  ॥ ౧౧౨॥
యుగాన్తకృద్యుగావర్తో దృశ్యాదృశ్యస్వరూపవాన్ ।
సహస్రజిత్సహస్రాత్మా   సహస్రాయుధమణ్డితః   ॥ ౧౧౩॥
అనన్తశూరసంహర్తా సుప్రతిష్ఠః   సుశాఙ్కరః ।
అక్రోధః  క్రోధహన్తా  చ శత్రు క్రోధవివర్ధనః   ॥ ౧౧౪॥
విశ్వమూర్తిర్విశ్వబాహుర్విశ్వదృక్ విశ్వతోముఖః ।
విశ్వపో విశ్వనేతా చ ద్యావాభూమ్యోర్వివర్ధనః  ॥ ౧౧౫॥
అపాంనిధిరకర్తా చ అన్నదో వినయోజ్జవలః  ।
షాణ్మాతురోఽమ్బుజభవః ప్రాణదః  ప్రాణవర్ధనః   ॥ ౧౧౬॥
స్కన్దః  స్కన్దధరో  ధుర్యో ధైర్యౌ  ధైర్యవివర్ధనః   ।
జితారాతిర్ధనాధ్యక్షో  వైద్యనాథోఽనసూయకః  ॥ ౧౧౭॥
దేవదేవో బృహద్భానుః స్వభానుః పద్మవల్లభః  ।
అకులః కులనేతా చ కులేష్టశ్చ  కులేశ్వరః ॥ ౧౧౮॥
కులాచలసుతాసూనురసుహృచ్చాసురార్దనః  ।
నిధిర్నిధిపతిః పద్మః శఙ్ఖో నిధిపతిః పతిః ॥ ౧౧౯॥

శతానన్దః  శతావర్తః శతాయుశ్చ శతాయుధః ।
పద్మాసనః పద్మనేత్రః  పద్మాఽఙ్ఘ్రిః  పద్మసంస్థితః  ॥ ౧౨౦॥
కారణాత్మా చ కార్యాత్మా కామాత్మా కామవర్ధనః  ।
త్రిశరీరః  శరీరీ చ శరీరారోగ్యవర్ధనః  ॥ ౧౨౧॥
జాగ్రత్  ప్రపఞ్చాధిపతిర్విశ్వలోకేశ్వరేశ్వరః  ।
సుషుప్తిస్థో భీమసేనో మహాసేనస్తురీయకః ॥ ౧౨౨॥
స్వాపనః స్వఃపతిర్లీనో  విశ్వమూర్తిర్విలోచనః ।
వీరాయుధో వీరవేషో వీరాయుధకరోజ్జ్వలః  ॥ ౧౨౩॥
సర్వలక్షణసమ్పన్నో లక్ష్మీతాన్ ? (లక్ష్మీవాన్) సర్వలక్షణః ।
సమయజ్ఞో యజ్ఞసేనః  సమాధిః సామవల్లభః  ॥ ౧౨౪॥
అమలో మాన్యసుప్రీతో  వల్లభో  భల్లవో  బలః ।
అహేతుర్హేతుమాన్  హేతుర్హేతిధృక్  హర్తురాశ్రయః  ॥ ౧౨౫॥
విక్షరో రోహితో రక్తో విరక్తో విజనప్రియః  ।
మహీధరో మాతరిశ్వా మాఙ్గల్యో  మకరాలయః ॥ ౧౨౬॥
మధ్యః శతాదిరక్షోభ్యో రక్షోదారణవిక్రమః  ।
గుహో గుహాశయో గోప్తా గుహేశో గుణవర్ధనః  ॥ ౧౨౭॥
నిరుద్యోగో మహోద్యోగో నిరీహో నిర్ణయో  మధుః ।
మహావేగో మహాక్రోధో  మహాప్రాణో  మహేశ్వరః ॥ ౧౨౮॥
అమృతాశ్యమృతాహారో మితభాష్యమితార్థవిత్  ।
అక్షోభ్యః క్షోభకృత్క్షేమః  క్షేమవాన్ క్షోభనాశనః ॥ ౧౨౯॥
రుద్రో రుద్రప్రియో   మత్తో మత్తకేకివహః పరః ।
ధర్మాధర్మవిదాం శ్రేష్ఠో  వైకుణ్ఠో  వాసవప్రియః  ॥ ౧౩౦॥
పర(రి)ధీరపరాక్రాన్తః   పరితుష్టః  పరాసుహృత్ ।
రఞ్జనో  రణగో రుష్టో రమణో రాత్రివర్ధనః   ॥ ౧౩౧॥
విరజో విక్రమో  విద్వాన్ వీరభద్రప్రియః   క్రతుః  ।
వినాయకానుజో ధాతా నన్దప్రియసఖో   వటుః ॥ ౧౩౨॥
సర్వశక్తిమతాం  శ్రేష్ఠః   సర్వదైత్యభయఙ్కరః  ।
హత్రుఘ్నః  సర్వలోకేశః శత్రుశ్లాఘ్యపరాక్రమః    ॥ ౧౩౩॥

శిశిరో వర్షకో  గ్రీష్మో  వసన్తో మాధవో మధుః ।
వసన్తకేలినిరతో వనకేలివిశారదః ॥ ౧౩౪॥
పుష్పధూలీపరిచితో వనపల్లవశేఖరః  ।
జలకేలీపరివృతో జహ్నుకన్యోపలాలితః ॥ ౧౩౫॥
గాఙ్గేయో  గీతకుశలో గఙ్గాపూరవిహారణః  ।
గఙ్గాధరో  గణపతిర్గణాయుత (ర్గణయూథ )సమావృతః ॥ ౧౩౬॥
విశ్రామో  విక్రమోద్ధూతో   విశ్వభుగ్విశ్వదక్షిణః ।
విశ్వగోవిశ్వధృగ్ఘోరో  విశ్వరక్షణతత్పరః ॥ ౧౩౭॥
వినతానన్దకారీ  చ పార్వతీప్రాణనన్దనః   ।
విశాఖః షణ్ముఖః శాస్తా కార్తికేయో వరప్రదః  ॥ ౧౩౮॥
॥ ఇతి శివరహస్యాన్తర్గతే  దేవైః  కృతం స్కన్దసహస్రనామస్తోత్రం    సమ్పూర్ణమ్  ॥
-॥ శ్రీశివరహస్యమ్  ।ఈశాఖ్యః ద్వాదశమాంశః । ౩౮ । ౩-౧౩౮ ॥

- .. shrIshivarahasyam . IshAkhyaH dvAdashamAMshaH . 38 . 3-138 ..

Notes:

Devāḥ దేవాః eulogize Skanda స్కన్ద with SahasranāmaStotram సహస్రనామస్తోత్రమ్ 
towards the conclusion of the discourse of The ŚivaRahasyam శివరహస్యమ్.

SkandaSahasranāmāvaliḥస్కన్దసహస్రనామావలిః   derived from the SkandaSahasranāmaStotram

స్కన్దసహస్రనామస్తోత్రమ్   , can be accessed from one of the links given below.

